
I. UVOD

Općina  Tešanj  je  2013.godine  usvojila  Strateški  plan  razvoja  općine  kojim  bliže  definiše 
petogodišnju razvojnu politiku općine.  Sam plan se bazira na strateškim opredjeljenjima razvoja  
općine, uzevši u obzir rezultate analize ostvarivanja prethodnog investicionog plana, kao i dostignuti  
društveno-ekonomski razvoj sredine.
Općina Tešanj u ostvarivanju vlastitog strateškog cilja oslanja se na potencijale i  mogućnosti.  U  
skladu sa svojom razvojnom orijentacijom općina je investirala u izgradnji  infrastrukture,  ali  i  u 
programe ekonomskog razvoja promovirajući poduzetništvo, učestvujući u sufinansiranju osnivanja 
preduzeća mladih i ostvarivanju brojnih drugih olakšica za postojeće firme.
Strateški cilj općine jeste i da je ista sredina reda, rada i ekološke svijesti. U skladu sa navedenim 
principima radi  se na projektu harmonizacije katastarskih evidencija i  zemljišnih knjiga,  kako bi  
pravna  sigurnost  bila  veća  a  sama  općina  bila  povoljno  poslovno okruženje  za  lokalne  i  strane 
investitore.  Općina je u procesu uspostavljanja adresnog registra,  savremene baze podataka svih 
postojećih adresa, sa neophodnim parametrima koji opisuju svaku.
Općina ima preko 2000 registrovanih poslovnih subjekata tako da je svaki deseti stanovnik privatni 
poduzetnik.
U toku su aktivnosti na projektu izgradnje primarnog kanalizacionog voda.
Strateški višegodišnji plan infrastrukturnog razvoja ima za cilj održati putanju trenutnog razvoja, ali i  
isti intenzivirati kako bi se dostigao optimalan stepen društveno-ekonomskog zadovoljstva građana i  
uvjeta za funkcioniranje poslovnih subjekata iz čega i proizilazi njegov značaj.



II. OPŠTI GEOGRAFSKO FIZIČKI PODACI

Geografska širina Tešnja: 44° 33'
Nadmorska visina: 230m (najveća nadmorska visina 732m na Crnom vrhu)
Klima: umjereno-kontinentalna
Površina općine Tešanj: 163km² (283stanovnika po km²); 1991.godine: 223km² (217,40 stanovnika 
po  km²)

Općina Tešanj nalazi se na prostoru između srednje i sjeveroistočne Bosne, a prema teritorijalnom 
ustrojstvu Bosne i Hercegovine ona pripada sjeverozapadnom dijelu entiteta Federacije BiH i jedna 
je  od dvanaest  općina Zeničko-dobojskog kantona.  Sadašnja teritorija  općine Tešanj  određena je 
Dejtonskim mirovnim sporazumom iz  1995.godine  i  Zakonom o  konstituisanju  novih  općina  u 
Federaciji BiH, te se, nakon ovako uspostavljenih novih, poratnih granica, teritorija općine Tešanj  
umanjila sa ranijih 223km2 na 163km2.

Općina  Tešanj  raspolaže  sa  važećom  prostorno-planskom  dokumentacijom  kojom  se  uređuju 
centralna  naselja.  Prostorni  plan  općine  Tešanj  (''Službeni  glasnik  općine  Tešanj''  broj:  7a/09) 
donesen je nakon donošenja Prostornog plana Ze-Do Kantona te je u njemu prikazan prostor koji  
zahvata budući koridor 5C koji će se protezati kroz veliki dio općine što je značajan preduslov za  
budući razvoj ovog područja.

III. STANOVNIŠTVO

Stanovništvo je bitan faktor društveno-ekonomskog razvoja. Na području općine Tešanj promjene u 
razvoju stanovništva,  koje  su nastajale  kao posljedica  društveno-ekonomskog napretka,  u  drugoj  
polovini 20. i početkom 21. vijeka, povratno su djelovale na razvoj stanovništva. Općina Tešanj dana 
sbroji 48.629 stanovnika koji naseljavaju 40 naseljena mjesta organizovanih u 25 mjesnih zajednica. 
Broj domaćinstava u općini Tešanj je 13.498 . Pregled broja stanovnika u periodu od 2010.godine do 
2014.godine dat je u tabeli 1.



          Tabela 1

Prema  statističkim  podacima  općina  Tešanj  ima  17.930  aktivnog  stanovništva  od  čega  10.078 
zaposlenih te 7.852 nezaposlenih. Stepen stručnog obrazovanja prikazan je u tabeli 2.

Tabela 2

Značajnu populaciju čini 3110 penzionisanih građana od kojih 2480 ima najniža primanja iz ove 
kategorije.

IV. STANJE ŽIVOTNE SREDINE

Kao  najznačajnije  prirodne  resurse  na  teritoriji  općine  možemo  navesti  poljoprivredno,  šumsko 
zemljište, vodne resurse, rude i druge mineralne resurse (mineralne vode) kao i vegetaciju ljekovitog 
i drugog bilja.
Prikaz površina po klasama dat je u tabeli broj 3.
Plodna zemljišta:

Pregled površina neplodnih zemljišta:

Tabela 3
Izuzetan potencijal i resurs predstavljaju vode i izvorišta mineralnih voda čiji je kvalitet potvrđen i 
prestižnim svjetskim priznanjima  i  nagradama.  Općina  obiluje  brojnim izvorima  pitke  vode  za 
snabdijevanje vodom stanovništva i industrijskih pogona. Treba i spomenuti da su veliki problemi u 



zaštiti od voda pitanje plavljenja Rijeke Usore.
Općina  Tešanj  ulaže  u  promoviranje  ideje  ekološke  osviještenosti  te  se  građani  usmjeravaju  na 
činjenje koje nije destruktivno po okolinu dok su i sami građani organizovani u udruženja građana te 
samoinicijativno organiziraju akcije čišćenja ili uređenja određenog lokaliteta.
Evidentno je  postojanje  relativno velikog broja  klizišta  (300)  o čemu općina  vodi  i  jedinstvenu 
evidenciju, vrši monitoring, preventivno ukaazuje na opasnosti neplanske sječe šuma te ih i, u okviru 
svojih mogućnosti, sanira.
S obzirom na sumnjive i rizične površine i broj očekivanih mina i drugih eksplozivnih sredstava, još 
uvijek  postoji  opasnost  od  stradanja.  Prema  prvim procjenama  1996.  godine,  očekivana  rizična 
površina (sumnjiva površina) od mina iznosila je oko 18,5km2. U periodu od 1996. do kraja 2011.  
godine  kroz  razne  vidove  protivminskih  akcija,  a  i  značajnim nastojanjima  lokalnih  općinskih 
struktura i drugih relevantnih činilaca, svedena je i reducirana na 3,0895km2.

V. PRIVREDA I PODUZETNIŠTVO

Privrednu aktivnost na području općine obavlja preko 2000 poslovnih subjekata kako je i prikazano 
u tabeli 4. osnovna karakteristika privređivanja je ta da iz godine u godinu raste obim proizvodnje i 
usluga što za posljedicu ima povećanje broja zaposlenih i porast životnog standarda.

 Tabela 4
Privredu karakterizira širok spektar zastupljenih branši,  među kojima naročitu važnost imaju ove 
koje su prikazane u tabeli broj 5.



Tabela 5

Većina tešanjskih preduzeća već su tradicionalno izvozno orjentirana i prihode od prodaje proizvoda  
ili usluga ostvaruje u devizama. 
Kako bi se stvorili što prihvatljiviji uslovi za zasnivanje biznisa u općini Tešanj su donesene odluke o 
formiranju poslovnih zona:

− Poslovna zona Ciglana,
− Poslovna zona Glinište i
− Poslovna zona Vila.

VI. TURIZAM

Analizirajući prilike na prostoru općine Tešanj i iskustva i interese u razvoju turizma, moguće je 
ustvrditi da u prošlosti turizam na ovim prostorima nije bio naročito razvijen, ali i da u posljednje 
vrijeme dobiva na intenzitetu.  Osnovni magnet  za turiste u Tešnju predstavlja kulturno naslijeđe 
(nacionalni spomenici Stari grad, Sahat kula, Ferhadija džamija, Eminagića konak). Kraj prošlog i 
početak novog stoljeća označen je ozbiljnim planskim dokumentima koji nastoje pronaći održivo 
zajedništvo kulturnog naslijeđa i ekonomskih interesa izraženih kroz turizam. Nesumljivo, turizam 
kao grana poslije industrije treba da dobije prioritetno mjesto zbog profitabilnosti i omogućavanja 
novih zapošljenja.

VII. INFRASTRUKTURNI OBJEKTI

SAOBRAĆAJNA INFRASTRUKTURA

Putna mreža općine danas obuhvata magistralne putne pravce M-4 i M-17 u ukupnoj dužini od 31km 
asfaltiranog puta; regionalni putni pravac RP-474 u dužini od 29km te oko 140km lokalnih i 130km 
nerazvrstanih putnih pravaca. U lokalnu putnu mrežu u proteklih 15 godina uloženo je preko 25 
miliona KM, od toga je skoro pet miliona KM vlastito učešće budžeta općine Tešanj. Donatorska 
sredstva su dva miliona KM, a sredstva kapitalnih ulaganja iz Kantona i Federacije su oko jedanaest  
miliona KM. Činjenica je da je svaka od 25 mjesnih zajednica ima asfaltirane glavne saobraćajnice, 
pa i dosta lokalnih. Opremljenost saobraćajnom infrastrukturom prikazan je u tabeli broj 6.

Tabela 6

TEHNIČKA INFRASTRUKTURA

Elektrodistribucija

Područje općine Tešanj napaja se električnom energijom iz elektroenergetskog sistema BiH preko 
jedne  TS  110/35/10(20)kV,  20MVA,  Tešanj  koja  je  priključena  na  110kV  napon  ''antenski'' 
(jednostrano)  iz  TS  110kV  Maglaj.  Iz  TS  110/35/10(20)kV  Tešanj  dalje  se  grana  prema 
distributivnim trafostanicama u gradskom području Tešnja.  Osnovna koncepcija  srednjenaponske 



mreže na području općine bazirana je na tronaponskom sistemu razvođenja električne mreže. Usljed 
stalnog investiranja  JP Elektroprivreda BiH dd Sarajevo u sanaciju  postojećih i  izgradnju novih 
elektroenergetskih objekata na području općine Tešanj – umjesto ratom razorene elektroenergetske 
infrastrukture  sada  imamo  modernu  infrastrukturu  u  kojoj  se  primjenjuju  najnovija  tehnološka 
dostignuća, čime je i kvalitet isporuke električne energije podignut na viši nivo. Sve su rjeđi prekidi 
u  isporuci  el.energije  i  prigovori  kupaca  na  kvalitet  napona,  a  svim  novim  kupcima  smo  u 
mogućnosti obezbijediti zahtijevanu priključnu snagu.

Telekomunikacije

Trenutna  ocjena  dostupnosti  usluga  telekomunikacione  mreže  zadovoljavajuća  je,  a  kvalitet  tih 
usluga je iznad prosječnog u Ze-Do kantonu i  FbiH. Usluge omogućuju:  Fiksne mreže,  mobilne 
mreže i prijenosne mreže. Fizički pokazatelj stepena izgrađenosti telekomunikacionih sistema govori  
sljedeće: ukupan broj instalisanih telefonskih bakarnih parica svih komutacionih čvorišta veći je od  
30.000; kapacitet komutacionih čvorišta je 15.000 POTS brojeva (telefonskih brojeva), od čega je 
aktivno oko 9.000 širokopojasne usluge sudjeluju u instaliranom kapacitetu od 5.000 priključaka.

KOMUNALNA INFRASTRUKTURA

Vodosnabdijevanje

Analizom hidroloških, te geološko-hidrogeoloških odnosa na ovoj teritoriji nedvojbeno se dolazi do 
zaključka da su na području opčćine Tešanj vodni resursi prilično oskudni i da je najizdašniji od 
nji9h Rijeka Usora,  koja u donjem dijelu svog toka protiče teritorijom općine.  U zaobalju ovog 
vodotoka locirano je  i  najvažnije izvorište cijelog vodnog sistema Tešnja:  izvorište  Jelah.  Pored 
njega,  u  sistemu  vodosnabdijevanja  Tešnja  nalazi  se  i  izvorište  Stupa-Mekiš  locirano  na  dva 
površinska vodotoka: Trebačka rijeka i potoku Mekiš. Na području općine  nalazi se još nekoliko 
manjih izvorišta sa kojih se snabdijevaju pojedine mjesne zajednice i naseljena mjesta. U Tešnju se  
pitka  voda  koristi  za  sve  potrebe  domaćinstva  i  industrije.  Odnos  prema  vodi  nije  kao  prema 
ograničenom resursu. S obzirom na klimatske promjene i ograničenje resursa, sadašnje stanje odnosa  
prema pitkoj vodi će se morati mijenjati. Broj domaćinstava – korisnika usluga KP Rad u sistemu 
vodosnabdijevanja  je  6.495,  od  čega  je  660  domaćinstava  sa  sistema  Kraševo.  Ukupan  broj 
domaćinstava koji  koriste  neki  od sistema (KP Rad,  ili  samostalni)  je  iznad 10.000.  posljednjih 
nekoliko godina intenzivno se ulaže u proširenje mreže i istražne radove za dodatne količine vode.  
Završeno je vodosnabdijevanje Pousorja (Miljanovci, Novi Miljanovci, Piljužići), u završnoj fazi je 
Oraš Planje,  a izgrađeni  su Dobropolje-Mekiš i  dio sistema Medakovo-Trepče,  Izgrađen je novi 
bunar u Miljanovcima (min.51/s) i spojen na sistem, a završeni su i istražni radovi u rejonu izvorišta  
Jelah (novih min.101/s). ukupna ulaganja do sada su iznosila preko 4 miliona KM.

Kanalizaciona infrastruktura

Prikupljanje  otpadnih i  oborinskih voda u općini  Tešanj  danas  funkcionira  na području Tešnja  i 
Jelaha, pri čemu ovi sistemi funkcioniraju kao dvije zasebne, odvojene cjeline. I jedan i drugi sistem 
su mješovitog tipa, što znači da se vrši zajedničko prikupljanje i transport i otpadnih i oborinskih 
voda u istoj cijevi.
Osnovni podaci o dužini i korisnicima kanalizacionog sistema dati su u tabeli broj 7



Tabela 7
Izuzetno  mali  broj  stanovnika  ima  priključak  na  kanalizacionu  mrežu,  što,  prema  broju 

domaćinstava koji je naveden u tabeli, daje vrijednost od nekih 15% od ukupnog broja stanovnika. 
Tokom 2010.godine urađena je studija odvodnje i tretmana otpadnih i oborinskih voda sa područja 
općine Tešanj,  tokom 2011.godine urađeno je  Idejno rješenje,  kasnije  Idejni  projekat  te  Glavni-
izvedbeni projekat na osnovu kojeg je pribavljeno odobrenje za izgradnju primarnog kanalizacionog 
kolektora BV koji je u fazi izgradnje. U toku su aktivnosti na pribavljanju odobrenja za izgradnju 
primarnog kanalizacionog kolektora BI (Kalošević-Kraševo) i izrada Glavnog projekta sekundarne i  
tercijarne kanalizacione mreže sa WATSAN priključcima.

Odvoz smeća i otpada

Prikupljanje  otpada  na  području  općine  vrši  Komunalno  preduzeće  RAD.  Tokom  2011.godine 
provedeno  je  niz  aktivnosti   reorganizacije  ljudstva  i  sredstava  sa  ciljem  stvaranja  uslova  za 
proširenje obuhvata prikupljanja, odvoza i odlaganja otpada. Tako je pokriven čitav prostor općine,,  
uvedeno je 850 korisnika usluga odvoza otpada, uspostavljeno 6 reciklažnih ostrva, uvedeno redovno 
pražnjenje posuda za razdvojeno skupljanje i uspostavljena saradnja sa preduzećima koja se bave 
reciklažom prikupljenog otpada. Svijest građana o zakonskim i ekološkim obavezama iz ove oblasti 
se postepeno mijenja i zavisit će i od količine i kvaliteta datih informacija i medijske propagande.  
Metalni otpad kao sekundarna sirovina sve manje se nalazi u kantama za otpad (građani skupljaju i  
odvoze u specijalizirane firme koje ga otkupljuju). Kao sekundarne sirovine interesantni su otpadni 
metal, papir, plastika i staklo. Trenutno su stvoreni uslovi za odvojeno prikupljanje papira, metala i 
plastike.

Toplotna energija

Proizvodnju toplotne energije vrši JP Toplana smještena u industrijskoj zoni Bukva a koja toplotnom 
energijom snabdijeva 527 individualnih i 52 pravna korisnika. Kao gorivo koristi se mrki ugalj i  
lignit, drvo, nešto manje plin i nafta. Toplana posjeduje dva kotla od po 6,5MW koja rade još od 
1984.godine. Oni sabdijevaju toplotnom energijom preko vrelovodnog toplotnog sistema. Godišnja 
proizvodnja toplinske energije u Toplani iznosi 19.000 Mwh. Toplana radi samo u sezoni grijanja  
(6mjeseci) u cilju proizvodnje toplinske energije za grijanje industrijske zone, poslovnih i stambenih 
objekata.  Toplana  je  uvela  i  implementirala  Standarde  ISO  9001:2008  i  ISO  14001:2004.  U 
2013.godini  realizovan  je  i  projekat  toplifikacije  SŠC  Tešanj  i  priključivanje  novoizgrađenih 
objekata  na  daljinsko  grijanje  (objekti  u  obuhvatu  RP  ''Musala''  i  UP  ''Katanga'').  Prema 
dokumentaciji o potrošačima, trenutno je priključeno 18,412MW što je za 5,412MW više od snage 
instalirane u kotlovnici.

VIII. AKCIONI PLAN ZA PERIOD OD 2016 – 2018.godine

Imenovani  radni  tim  za  izradu  plana  infrastrukturnih  ulaganja,  u  sastavu:  Nermina  Bešlagić,  
Hamzalija  Hojkurić,  Himzo  Bošnjak,  Asim Bašalić,  Senad  Brka  i  Muhamed  Džihić  izvršili  su 
analizu Strategije razvoja općine Tešanj te, na osnovu strateških ciljeva koji su definisani u istoj,  
izradili ovaj višegodišnji plan infrastrukturnog ulaganja za period od 2016. - 2018. godinu.
U  skladu  sa  Strategijom  razvoja  općine  Tešanj  2018,  u  periodu  od  2016-2018.godine.  godini 
planirane su aktivnosti na 9 projekata/ciljeva. koji se odnose na infrastrukturu.
Promatrano po sektorima, planirano je:

- E1 – Ekonomija – 9 projekata
- DS – Društveni sektor – 10 projekata



- E2 – Ekologija – 6 projekata
- M – Mladi – 2 projekta 

Lokalna  samouprava  u  Tešnju  ima  razvijen  vlastiti  model  realizacije  strateških  ciljeva  u  okviru 
Menadžment-sistema općinske administracije (MSOT). Taj model podrazmijeva realizaciju ciljeva 
kroz projekte/programe u okviru potrebnih znanja i vještina projektnog pristupa. 
Rukovodni  tim Općine  Tešanj  (Općinski  načelnik  sa  saradnicima)  definiše  na  godišnjem nivou 
ciljeve koji ulaze u realizaciju na temelju rukovodnog alata za odlučivanje koji koristi matricu sa 
dvije varijable: hitno/važno. 
Shodno dobivenim rezultatima na godišnjem nivou i raspoloživim resursima, rukovodni tim Općine 
Tešanj određuje ciljeve za realizaciju na godišnjem nivou, utvrđuje menadžere projekata/programa 
(nosioce odgovornosti), izrađuje operativni plan aktivnosti sa zainteresovanim stranama, rokovima,  
potrebnim resursima, te utvrđuje redovni monitoring i izvještavanje na periodičnom nivou, kao i 
poduzimanje potrebnih korektivnih mjera. 
Javna  preduzeća  i  ustanove  dužni  su  slijediti  ovim dokumentom iskazano strateško planiranje  i  
adekvatno sudjelovati u realizaciji zacrtanih ciljeva. Oblik sudjelovanja i način usklađivanja planova 
ustanova i preduzeća usaglašavat će Općinski načelnik – upravni/nadzorni odbori – menadžment. 
Za monitoring na tom nivou odgovoran je Općinski načelnik. 
Općinski načelnik obavezan je najmanje jednom godišnje Općinskom vijeću podnijeti informaciju o 
realizaciji Strategije, odnosno aktivnostima na godišnjem nivou. 
Monitoring od strane Općinskog vijeća će se izvršiti najmanje jednom godišnje, a po podnešenoj  
informaciji od strane Općinskog načelnika. 
Općinsko  vijeće  i  Općinski  načelnik  će  procjenjivati  potrebu  i  okolnosti  (ustavne  reforme  sa  
refleksijama na lokalnu samoupravu i  sl.)  u kojima bi,  u slučaju značajnijih promjena, pokrenuli 
pitanje revizije Strategije, a time i ovog plana.
Ovaj višegodišnji plan će biti osnova za donošenje jednogodišnjeg plana infrastrukturnih ulaganja.

OPIS PROJEKATA

R.br./ 
br. iz 
Strat.

Naziv 
programa/projek

ta

Veza 
sa 

strat. 
ciljevi

ma 
(Sekto

r)

Mjera (ciljevi) 
programa/projekta 

Vremenski 
okvir

Vrijednost 
(trošak) 
projekta 

(KM)

Izvori 
finansiranja 

1/1

Opremiti poslovne 
zone sa 
infrastrukturnim 
sadržajima

E1

Na osnovu već donesenih 
regulacionih planova, 
pribaviti projektnu 
dokumentaciju i izgraditi 
potrebnu infrastrukturu

31.12.2017 1.200.000,0
0

IPA fondovi, 
Vlada ZDK i 
FBiH, budžet 
općine Tešanj

2/5 Iznaći dodatnih 15 
l/s pitke vode E1

Iznaći dodatne količine 
vode 15 l/s i ojačati 
postojeća vodoizvorišta u 
cilju njihove zaštite i 
upravljanja

31.12.2017 2.000.000,0
0

ORIO, Budžet 
općine, 

finansijeri sa 
nivoa Kantona, 

FBiH

3/6

Okončati projekte 
izgradnje 
vodovodnih 
sistema O. Planje, 
Mekiš-Dobropolje, 
Medakovo-Trepče, 
Hrvatinovići, 
Raduša

E1 Kontinuirano i kvalitetno 
vodosnabdijevanje 31.12.2017 1.500.000,0

0

Vlada ZDK i 
FBiH, Budžet 

općine, građani



4/7

Procijeniti 
energetsku 
efikasnost, istražiti 
primjenu 
obnovljivih izvora 
energije i 
proširenje mreže

E1

Na prostoru općine Tešanj 
nepunih 4% domaćinstava 
je korisnik usluga 
daljinskog grijanja, a 
ostatak domaćinstava koristi 
pretežno individualne 
kotlovnice za zagrijavanje 
prostora. Onečišćenje zraka 
izraženo je posebno u 
zimskim uslovima u 
urbanim dijelovima općine 
Tešanj (grad Tešanj, Jelah i 
Tešanjka)

31.12.2017 3.000.000,0
0

Strateški 
partner, 
građani

5/9 Dovršiti izgradnju 
III trake u Bukvi E1

Omogućiti brži i sigurniji 
saobraćaj kroz poslovnu 
zonu Bukva do budućeg 
priključka na autoput

31.12.2017 600.000,00
Općina Tešanj, 

Direkcija za 
ceste ZDK

6/10

Projektovati 
saobraćajno 
rješenje za grad 
Tešanj 

E1

izmještanje regionalne ceste 
iz centra grada, alternativne 
saobraćajnice, stacionirani 
saobraćaj i zelene površine

31.12.17 500.000,00

Europski 
fondovi za za 

podršku 
projektima 

gradskim 
upravama, 
općinski i 

kantonalni 
budžet, građani

7/11

Projektovati 
saobraćajnicu 
južnog izlaza 
općine

E1

Sanacija i asfaltiranje 
regionalnog puta R474 od 
Tešnja preko Crnog vrha do 
granice prema Novom 
Šeheru (modernizacija i 
proširenje cca 6.000m)

31.12.16 1.400.000,0
0

Općina i viši 
nivoi vlasti

8/39

Realizovati 
projekat 
prikupljanja, 
odvodnje i 
prečišćavanja 
otpadnih voda – I 
faza

E2

Preuzeti prljavu vodu iz 
domaćinstava i privrede, i 
istu vratiti u prirodu 
prečišćenu

31.12.2017 15.000.000,
00

EIB kredit, 
Fond za okoliš, 

IPA fondovi, 
Budžet 

9/41 Selekcija čvrstog 
otpada E2

Uspostaviti eko-ostrva na 
cijelom području općine 
Tešanj

31.12.2018 150.000,00
Budžet, 

donatorska 
sredstva

10/45 Smanjiti potrošnju 
vode E2

Smanjiti prosječnu 
potrošnju vode po 
domaćinstvu.

31.12.18 7.777,00
Budžet, 

donatorska 
sredstva

